Хөрмәтле иптәшләр! Хөрмәтле президиум!
 Иске Кырлай авыл җирлегенә 2011 елның 6 декабреннэн 8 авыл: Иске Кырлай, , Югары Әзәк, Иске Иябаш, Т.Мәтәскә,Ю.Мәтәскә,Мөндеш,Казиле авыллары керә. Җирлектә 674 хуҗалык исәпләнә һәм 2179 кеше яши,11854 га мәйданны били.Административ узәге-Тубэн Мәтәскә авылы.
 2015 елның 1 январенә җирлектә яшәгән кешенең 1344 хезмәткә яраклы дип санала. Барлыгы 436 пенсионер, 2 Бөек Ватан сугышы ветераны, 4 Афганстанда интернациональ бурычларын үтәүчеләр, 1 Чернобыль авариясен бетерүдә катнашучы, 1 Чечняда кайнар ноктада катнашучы яши. Авыл җирлегендә 18 яшькә кадәр 479 кеше бар. Авыл хуҗалыгында даими рәвештә 445 кеше, бюджет өлкәсендә 166 кеше эшли. 1 кеше мәшгүллек үзәгендә исәптә тора.
 2014 елда 15 пар язылышты, 32 кеше үлде,16 бала туды(2013 елда 28 бала).Ана капиталы программасы нигезендэ 52 гаилә ана сертификатын алды,шунын 44е ана капиталын торак шартларын яхшырту максатларында файдаланды.24 гаилә Айваннан жир алды,”35 яшькәчә яшьләр программасы нигезендә 2 гаиләгә субсидия бирелде.
 2014 нчы елда 12 егетебезне армия сафларына озаттык, 5 егетебез хезмәт срокларын бетереп әйләнеп кайттылар. Авыл җирлеге буенча армия сафларына барудан качып йөрүчеләр юк. 
 Авыл җирлегендә яшәүче халыкның яшәү дәрәҗәсен аның материаль байлыгы чагылдыра. 2015 елның 1 январена җыелган мәгълүматлар буенча шәхси хуҗалыкларда 962 мөгезле эре терлек, шуларның 450 ы сыер, 37 ат, 331 җиңел машина, 56 йөк машинасы, 40 трактор бар, 30 хуҗалык саву аппаратлары куллана,25 гаилә 3 һәм 3тән артык сыер асрый. 2014 елда шәхси хуҗалыклардан 527 т сөт җыйналган. Шулай ук шәхси хуҗалыклар без биргән справкалар буенча исәпләгәндә 89 т ит саткан. Билгеле инде бу шәхси хуҗалыкларны ныгыту өчен өстәмә керемнәр булып тора.
 Шәхси хуҗалыкларны үстерү буенча дәүләт программасы җирлектә уңышлы тормышка ашырыла. Безнең авыл җирлеге тарафыннан программа башланганнан бирле 77 кешегә рекомендация бирелгән иде. Алар төрле күләмдәге кредитлар алып, үзләренең шәхси хуҗалыкларын ныгыта алдылар. 2014 елда 17 кеше 4 мнл. 590мең сумлык кредит алды:3 йөк машинасы,Т-25 тракторы,29 баш мөгезле эре терлек сатып алды,5 терлек сарае төзелде,50/50 программасы буенча 3 һәм аннан күбрәк сыер асраучыларга 10 саву аппаратлары алуда ярдэм итэ алдык.
 Авыл җирлеге эшенең иң күп өлеше халыкны кабул итү, белешмәләр бирү, социаль ярдәм күрсәтүдән тора. 2014 елда барысы 1725 кеше кабул ителгән, 696 кешегә белешмә бирелгән, мәрхәмәтлелек үзәге аша 60 кешегә социаль ярдәм оештырылды. Белешмәләр компьютерда басыла, ксерокс хезмәте күрсәтәбез, һәр хуҗалык турында электрон мәгълүмәт базасы булдырдык. Материаль базаны ныгыту ,яңа технологияләр куллануны дәвам итәбез.

 Иске Кырлай авыл җирлегендә 4 башлангыч мәктәп, 1 төп гомумбелем бирү мәктәбе,1урта белем бирү мәктәбе, 3 балалар бакчасы эшли.Хәзерге вакытта Т.Мәтәскә урта мәктәбендә-124 укучы,Иске Кырлай мәктәбендә -44 укучы,Мөндеш башлангыч мәктәбендә-20,Иске Иябаш башлангыч мәктәбендә-6,Әзәк башлангыч мәктәбендә-2 укучы,Казиле башлангыч мәктәбендә-4 укучы белем ала.Т.Мәтәскә балалар бакчасында -30,Иске Кырлай балалар бакчасында-17 бала,Мөндеш балалар бакчасында-31 бала тәрбияләнә.Мөндеш авылында хэзерге вакытта 21 бала бакчада урын булмаганлыктан өйдә утырырга мәҗбүр.Шуңа күрә Мөндеш авылында республика программасы буенча 50 балага исәпләнгән балалар бакчасы төзелә башлады. Соңгы елларда мәгариф системасына зур игътибар бирелә. Безнең авыл җирлегендә мәктәпләр яңарды, техник базалары ныгыды, канализация һәм кайнар су системалары эшләнде. Мәктәпләргә экономияле газ котеллары, насослар куелу да чыгымнарны шактый экономияләргә мөмкинлек бирә. Балалар бакчасын мәктәп белән бер түбә астына кертү дә отышлы булды: электр һәм җылылык өчен түләүдә экономия бирә, белем һәм тәрбия бирүдә эзлелекне саклауны тәэмин итә. 
 Безнең авыл җирлегендә 6 медпукт эшләп килә, 4 фельдшер халыкка хезмәт күрсәтә. Аларның эшчәнлеге турында да уңай фикерләр әйтәсем килә. Халык бик канәгать.2012 елда Мөндеш авылында дәүләт программасы буенча бик кыска срокларда модулле медпункт бинасы сафка бастырылды.
Чиста,яңа җиһазлар белән тәэмин ителгэн медпункта эшләве дә рәхәт,кешеләрне дә узенә тартып тора.

. Халыкның сәламәтлеген кайгырту максаты күздә тотылып үткәрелгән диспансеризация бик отышлы уңай чара дип әйтәсе килә. Сәламәтлек илкүләм проекты кысаларында безнең җирлектәге халыкның 87% үтте. Яңа онкологик, инфекцион, туберкулез авырулар ачыкланмады, хроник авыруларга дәвалар билгеләнде. Шифаханәләрдә дәвалау курслары алдылар.
 Иске Кырлай мәдәни-спорт үзәге дә үзенең эшчәнлеген яхшы гына алып бара. Югары Әзәк һәм Иске Иябаш клублары да уңышлы эшләп килә.Биналары шактый тузган булса да, эшләү өчен шартлар тудырылган: электр чыбыклары алышынган,пожар куркынычсызлыгы системасы куелган.2014 елда Иске Иябаш авылында заманча,100 урынга исәпләнгән мәдәният йорты бинасы салына башланды,июнь айларында куллануга тапшырылачак.
Авыл жирлеге,мэктэп коллективлары,авыл клубы житэкчелэре,китапханэ мэдире бик тыгыз элемтэдэ торабыз Ел буена алар бик куп чаралар уткэрэлэр.
 Авыл җирлеге балансында 18 объект исәпләнә. Барлык объектларның җирләре һәм биналары регистрация үтте. Хәзерге вакытта шәхси хуҗалыкларны рәсмиләштерү төгәлләнеп килә. 
 Хәзерге вакытта авыл җирлеге территориясендә“Кырлай“, “Арча” агрофирмасы, 2 фермер хуҗалыгы,4 гаилэ фермасы авыл хуҗалыгы продукциясе җитештерү белән шөгельләнә. «Александр фермасы» авыл хуҗалыгы предприятиясе дә Иске Иябаш авылында парник төзеп, кыяр, помидор үстерү белән шөгыльләнә. 
 Уткэн елларда безнең алга һәр авылда кимендә бер гаилә фермасы булдыру бурычы куйган иде. Программа безнең җирлектә уңышлы тормышка ашырыла. Аны башкарып чыгарлык тәвәккәл кешеләребез дә табылды. Бүгенге көндә 4 гаилә фермасы уңышлы гына эшләп килә. Хәлим Гарипов, Равил Гайнетдинов, Рөстәм Мәрдәнов, Айдар Сабировларның гаилә фермалары заманча җиһазландырылган, алар продукция җитештерүне арттыра баралар. Гаилә фермалары төзү барыбыз өчен дә яңалык иде. Аларны бүгенге хәлгә китерү өчен күп хезмәт куярга, өйрәнергә туры килде. 
Шәхси эшмәкәр Динар Төхвәтуллинның инде бетеп барган элеккеге Мөндеш “Сельхозтехника”сын алып, аны яңадан терелтеп җибәрүе җирлек, бигрәк тә шушы авыл халкы өчен зур бәхет булды. Анда 80 кеше эшли, алар вакытында әйбәт хезмәт хакы ала, предприятие үз кешеләре турында зур кайгыртучанлык күрсәтә. Динар Төхвәтуллинның җирлек өчен дә ярдәме зур. 
Безнең җирлеккә кергән авылларда эшмәкәрлекнең башка төрләре белән шөгыльләнүчеләр дә аз түгел. Эшлим дигән кешегә бернинди чикләүләр юк. Халык активлашты, тик ятмый: эзли, эзләнә. Үз эшен булдыру юлларын эзли, базар мөнәсәбәтләренә яраклаша. Шундыйлардан: калайдан тәрәзә-ишек, түбә кырыйларын эшләүче, машиналар төзәтүгә яраклашкан, брусчатка ясаучы, пилораммада яручы, агачтан тәрәзә рамалары ясаучы хуҗалыклар барлыкка килде. 
 Иске Кырлай авыл җирлегендә 11 зират бар.Сонгы елларда Иске Иябаш зираты зурайтылды. тулысынча чистартылды, яңа рәшәткәләр белән әйләндереп алынды. Бу эшне башкару да шәхси эшмәкәр Нигметҗанов Р. ярдәм итте.Калган өлешен халык үзе акча җыеп,тимер сетка белән әйләндерде,калайдан зиратка сарай эшләп куйды. Зиратка сарай Югары Әзәк зиратында да эшләнде.Гомумән Әзәк халкы Гарафиев Фәнил эшләп калдырган 2 зиратны да вакытында чистартып,кадерләп тоталар.
 Өтнә авылы зиратын карап тотуда Өтнә авылы егете “Арскнефтепродукт” директоры Сибгатуллин Раиф Гильмуллович ярдәм күрсәтеп тора:зиратны әйләндереп алырга җитәрлек тимер рәшәткәләр кайтарды.Карт агачларны кисүдә кран белән Өтнә егете МСО оешмасы директоры Гарифуллин Зиннур Нуруллович ярдәм күрсәтте. 
 Иске Кырлай зиратының коймаларын алыштыруны дэвам иттек: 2013 елны Сайфетдинов Фәрит һэм Рәис ярдәме белән, Иске Кырлай халкы жыйган акчага зират коймасынын 135 м өлешен алыштырдык.2014елны авылдашыбыз Давлетбаев Зөфәр ярдәме белән зират коймасынын 255м алыштыра алдык. Алга таба да эшне дәвам итәргә уйлыйбыз. Т.Мәтәскә, Мөндеш авылы зиратларында да чистарту буенча шактый эш башкарылды,киләчәктә эшне дәвам итәргә кирәк. Зиратларны чистартуда авыл халкынын актив катнашуын ,өмәләр уткәргәндә активрак булуларын сорар идек.
 Җирлегебездә 5 мәчет эшли. Мәчетләрдә ислам шәригате нигезендәге йолалар үтәлеп килә: намазлар укыла, дини бәйрәмнәр үткәрелә. Балалар һәм теләк белдергән башка кешеләр гарәп телен һәм ислам әхлагы үрнәгендә тормыш алып бару нигезләрен үзләштерә. Хәлдән килгәнчә төзекләндерү эшләре алып барыла. Һәр мәчетнең җирләре үлчәнеп, кадастровый паспортлары эшләнде һәм бу җирләр аларга бушка куллануга тапшырылды. 4 мәчетнең бинасына тех. паспорт эшләнде. 
 Соңгы елларда илебез киеренке халәттә яши. Гел булмаса да террактлар булып тора, соңгы арада чиркәүләрне яндыру күп кешене тетрәндергәндер. Аллага шөкер әлегә авылларыбызда тыныч мохит сөрә. Сектантлар да күренми, листовкалар ябыштырган кешеләр дә юк. Халык үзара тыныч, гаугасыз яши. Шулай да бу җыелыштан файдаланып мин сезне уяу булырга чакырыр идем. Шикле кешеләр, шикле әйберләр күрсәгез җирлек идарәсенә яисә полициягә хәбәр итүгезне сорар идем.  
 Быел илебез халкы,бөтендөнья халкы Бөек Жиңүнен 70 еллыгын бәйрәм итәргә жыена.Бәйрәм чараларына әзерлек буенча планнар тэзелде,жаваплы кешеләр билгеләнде.Бер генә ветеранны да игътибарсыз калдырмаска тырыштык. Район җитәкчелеге дә балалары булмаган,бер ялгызы яшәгән 80 яшьтән өлкәнрәк тыл ветераннарына бәйрәм бүләге оештырды.Безнең авыл җирлегеннән Т.Мәтәскәдән Галия Дәүләтбаеваның коймасын төзекләндерү,Җәүһәрия Камалиева йортына су кертү,канализация үткәрү,Иске Иябаш авылыннан Мөслимә Ягафаровага кое казып бирү планлаштырыла.Бу эшләрне “Иксстрой”,”Энергосервис”,”Водоканал-Сервис” ширкәтләре башкарачак.
Район тормышындагы матур үзгәрешләр, безнең авылларда да киң чагылыш тапты. Безнең җирлеккә кергән бу авылларның кайсын гына алсаң да, соңгы ун елда аларның һәркайсында нинди дә булса социаль объект төзелгән, төзекләндерелгән. Сигез авылның 6-сына асфальт юл килә.Ләкин проблемалар да юк тугел.Хәзерге көндә Әзәк авылы купере начар хәлдә ,Казиле авылына асфальт юл юк. Өтнә авылы халкы да һәр җыелыш саен авыл яшьләренә клуб кирәклекне искә төшереп тора.Иске Иябаш авылы урамнарына,Әзәк авылының Школьная урамына таш өстәп чыгасы бар.

Әйе, эшләгән эшләр шактый, ләкин эшлисесе тагын да күбрәк.

Моның өчен тиешле матди, финанс нигез кирәк. Кызганыч, законнар нигезендә билгеләнгән салымнар, акча җыемнары, дотацияләр җитәрлек күләмдә түгел. Шуның өстенә икътисадый кризис,Украинада барган хэллэр да планлаштырылган эшләрне тормышка ашыруда зур кыенлыклар тудырачак. Безгэ хәр тиенне исәпләп, экономияләү юлларын табып файдалана алсак бу чорны җиңелрәк һәм зур югалтуларсыз үтә алыр идек, көнүзәк проблемалар тизрәк, сыйфатлырак хәл ителер иде.

Республика,район җитәкчелеге ярдәме,барыбызның тырышлыгы белән куелган максатларга ирешербез дип уйлым.
 Сезнең барыгызга да сәламәтлек,гаилә бәхете, йорт-җирегезгә бәракәт телим.

Игътибарыгыз өчен рәхмәт!

